
1. Sarrera

1. IRAKASLEARENTZAKO OHARRAK

Herri-kirolak, ohitura osasungarriak, kiroldegietako eskaintzak, gimnasia, etab. izango
dituzte hizpide ikasleek ikastunitate honetan.

Trebetasun guztiak landuko dituzte ikasleek A atazan: lehenik, kirola egiteko hainbat
tresna identifikatuz, dagokien kirolarekin lotzen saiatuko dira; ondoren, Euskal Herriko
zenbait herri-kirol ikusita, zerez jokatzen den, zenbat jokalariren artean, non, etab. igarri
beharko dute; eta, azkenik, kirolen izenetatik abiatuz, kirol horiek praktikatzen dituzten
kirolarien izenak asmatzen ahaleginduko dira.

B atazan, Euskal Herriko biztanleen ohiturak ezagutu eta gero, zeini deritzoten osasungarri
adierazi beharko dute. Jarraian, entzumenak bereganatuko du ikasleen arreta, izan ere,
Julianaren eguneroko ekintzak entzungo dituzte, ea zein ordutan egiten dituen atzematen
ahalegindu daitezen. Horretaz gain, beraien eguneroko ekintzen berri jakinaraziko diote
elkarri.

B atazan, berriz, entzumena gailentzen da beste trebetasunen artean, bezeroaren eta
medikuaren arteko elkarrizketa entzunez, informazioa bildu behar baitute ikasleek. Hala
ere, zenbait jarduerak irakurmena lantzera behartzen dute.

C atazan ere pisu handiagoa du entzumenak. lkasleek hainbat elkarrizketa (anbulatoriora
hitzordua eskatzeko deitzen duten bezeroen eta erizainen artekoak) entzungo dituzte eta,
informazioa jaso eta osatutakoan, elkarrizketa horiek antzeztea izango dute helburu.

D ataza , azkenik, mintzamen-saioa da, nork bere ohitura osasungarrien berri eman
ondoren, ikastaldeak bizimodu osasuntsuaz jardun dezan.

2. IKASTUNITATEAREN IBILBIDEA

1. SARRERA
e lkastunitatearen, helburuen eta lan-egitasmoaren
aurkezpena
(2. or)

A ATAZA: PILOTAZALEAK
e Kirola egiteko tresnen izenak ezagutu
e Kirolen inguruko deskribapen laburrak ulertu
e Nork bere herrialdeko kirolen inguruko oinarrizko
datuak eman
(5. or. irak. lib.) (112. or. ik. lib.)
MINTZ/IRAK/HIZT/IDAZ

B ATAZA: JULIANAREN OHITURA
OSASUNGARRIAK
e Ohitura osasungarriak identifikatu
e Ohiko ekintzak ezagutu
e Egunero egiten diren gauzen inguruko azalpenak
ulertu
e Nork bere eguneroko ohituren berri eman
(7. or. irak. lib.) (117. or. ik. lib.)
ENTZ/IDAZ/MINTZ

C ATAZA: KIROLDEGIA

e Kirolen inguruko gustuak adierazi

e Kiroldegiko kirol-eskaintza ulertu

e Kirolak zertarako eta norentzako diren
onuragarriak identifikatu

e  Ereduko elkarrizketa errepikatuz, kiroldegiko
informazioa eskatu

(9. or. irak. lib.) (121. or. ik. lib.)
IDAZ/ENTZ/IRAK/MINTZ

D ATAZA: NI ERE SASOIAN
e Nork bere ohitura osasungarriak azaldu
e Bizimoduaren inguruko oinarrizko balorazioa egin
(10. or. irak. lib.) (124 or. ik. lib.)
IDAZ/MINTZ

3. IKASTUNITATEAREN EDUKIAK ETA HELBURUAK

HELBURU NAGUSIA
e Euskal Herriko nahiz kanpoko herritarrek dituzten kirolak eta ohitura osasungarriak
ezagutzea

LEXIKOA

« Aizkolaria, aizkora, aizkora-jokoa, frontoia, futbolaria, hamaiketakoa, harria, harri-
jasotzea, igerilaria, igeriketa, jokalaria, korrikalaria, mantentze-gimnasia, pilota,
pilotaria, saskibaloilaria, soka, sokatira, surflaria, tenislaria...

MINTZAGAIAK
e Euskal herriko kirolak (A)
e Ohitura osasungarriak (B)

ELKARRERAGINA
« Ereduko elkarrizketa errepikatuz, kiroldegiko informazioa eskatzea (C)

KOMUNIKAZIORAKO AZPITREBETASUNAK

« Kirola egiteko tresnen izenak ezagutzea (A)

e Kirolen inguruko deskribapen laburrak ulertzea (A)

« Nork bere herrialdeko kirolen inguruko oinarrizko datuak ematea (A)
« Eguneroko ohituren inguruko azalpenak ulertzea (B)

« Nork bere eguneroko ohituren berri ematea (B)

e Kirolen inguruko gustuak adieraztea (C)

« Kiroldegiko kirol-eskaintza ulertzea (C)

e Bizimoduari buruzko balorazioa egitea (D)

GRAMATIKA ETA DISKURTSOA
e Kirol-zerrendatik abiatuta, jokalari-motak (igerilaria...) sortzea (A)

EUSKAL KULTURA/GIZARTEA
e Euskal kirolak (A)

2. Atazak

A ATAZA: PILOTAZALEAK 90’

Helburu nagusia:
e Euskal Herriko kirolei buruzko azalpen sinpleak ulertzea.

Helburuak:

« Kirola egiteko tresnen izenak ezagutzea.

» Kirolak identifikatzea.

e Kirolen inguruko deskribapen laburrak ulertzea.

e Hainbat herritako kirolak ezagutzea.

e Nork bere herrialdeko kirolen inguruko oinarrizko datuak ematea.

ZERTAN DEN:

« Kirola egiteko tresnak identifikatu eta kirol-izenak ezagutu ondoren, Euskal Herriko
herri-kirolei buruzko azalpen testuak irakurriko dituzte eta oinarrizko informazioa
trukatuko diote elkarri. Era berean, ikasleek euren jatorrizko herrietan egiten diren
kirolen inguruko azalpenak emango dituzte.

PROZEDURA:

o

Atazaurrea

e lrudietako tresnak identifikatu ondoren, ikasleek euren jatorriko herrietan tresna
horiekin kirolik praktikatzen duten eta zein den azalduko dute. (10°)

« Pilota edo baloi batekin jokatzen diren kirol ezagunetatik bakoitza talde-kirola, binakako
kirola edo banakako kirola den esan behar dute. (57)

Ataza

¢ Euskal Herriko hainbat kirol ikusiko dituzte irudietan. Ondoren, horietako lau kiroli
buruzko deskribapenak irakurriko dituzte: a) ikusitako irudiei zein testu dagokien
erabakitzeko eta b) testuen informazioa (tresna, jokalari-kopurua...) taulan idazteko.
(307

Feedbacka
e Taldeka, elkarri irakurriko dizkiote testuetatik ateratako datuak. (10’)

TRESNA ZENBAT NON IZENA
harria bat edo gehiago herriko plazan/frontoian | harri-jasotzea
aizkora eta enborra | bi edo gehiago herriko plazan aizkora-jokoa
soka bi talde herriko plazan sokatira
pilota bi edo gehiago frontoian pilota

Gramatika eta diskurtsoa

« Behin “kirolari” hitzaren esanahia jakinda, ikasleei nola sortzen den esango diegu: izen
oinarria + -ari= kirolari; -ia bukaera dutenak, ordea, zientzia + -lari= zientzialari...
(Kontuz, salbuespenak badaude eta!) (5”)

D ATAZA: NI ERE SASOIAN 65’

Helburu nagusia:
¢ Nork bere ohitura osasungarriak azaltzea.

Helburuak:
» Ohiturazko ekintzak azaltzea.
e Bizimoduaren inguruko oinarrizko balorazioa egitea.

Zertan den:

« |kasgelako jendearen ohituren erakusketa bat egingo dute ikasleek. Bakoitzak bere
ohiko jardunak azaldu beharko ditu aldizkarietatik aukeratuko dituzuen irudien bitartez
eta gainontzekoek emandako puntuazioan oinarrituta, nolako ohitura dituzten
ezagutuko dute.

PROZEDURA:

Oharra: Ikasleei aurreko egunean aldizkariak eramateko eskatuko diezu. Zuk ere eraman batzuk,
aukera zabalagoa izan dezazuen.

Atazaurrea
« lkasle bakoitzak aldizkarietatik aukeratuko ditu bere ohitura osasungarriak ondoen
irudikatzen dituzten irudiak, eta kartel handi batean itsatsiko ditu. (257)

Ataza

« Sailkapena egiteko, egunean edota astean egiten dituen ekintzak idatziko ditu taulan
ikasleak. Gero, ikaskideei azalduko die osatutako kartela: zer jaten duen, zein kirol
egiten duen... Bien bitartean, entzuten ari diren ikasleek ekintzak baloratuko dituzte:
puntuazioa emango diote bizimoduari, ekintza osasungarri bakoitzeko puntu bana
gehituz eta osasungarria ez den ekintza bakoitzeko puntu bana kenduz. (30")

Feedbacka

e lkasleek bizimodu osasungarriaz jarduteko aukera zabalduko diezu, ohiturak alderatuz.

(109

3. Eranskinak

1. BIDEO-PASARTEAK

B ATAZA: JULIANAREN OHITURA OSASUNGARRIAK

1. BIDEO-PASARTEA

lraupena: 2’ 12~
Eguneko ohiturak

INKESTATZAILEA
JULIANA
INKESTATZAILEA

JULIANA
INKESTATZAILEA

INKESTATZAILEA
JULIANA
INKESTATZAILEA
JULIANA
INKESTATZAILEA
JULIANA

JULIANA
INKESTATZAILEA
JULIANA

INKESTATZAILEA

INKESTATZAILEA

INKESTATZAILEA
JULIANA

INKESTATZAILEA
JULIANA
INKESTATZAILEA
JULIANA
INKESTATZAILEA
JULIANA
INKESTATZAILEA
JULIANA

INKESTATZAILEA
JULIANA
INKESTATZAILEA
JULIANA
INKESTATZAILEA
JULIANA
INKESTATZAILEA
JULIANA

Ding-dong!

Kaixo, arratsalde on!

Arratsaldeon! Zer nahi duzu?

Euskal Estatistika Institututik nator inkesta bat egiten ari garelako
euskal herritarren ohiturei buruz. Erantzungo al diezu galdera batzuei,
mesedez?

Bai, noski! Esan.

Zure izena?

Juliana.

Juliana, zenbat urte dituzu?

24.

Zenbat ordu egiten duzu lo, normalean?

7 edo 8.

Berandu oheratzen al zara? Zein ordutan?

Ez, oso berandu ez; gaueko 1letan.

Eta jaiki, zein ordutan jaikitzen zara?

Goizeko 7etan.

Zein ordutan gosaltzen duzu?

7:30etan kafe bat hartzen dut. Beranduago, 11:30etan-edo
hamaiketakoa hartzen dut eskolako kafetegian.

Eta zer jaten duzu?

Kafesne bat opil edo kruasan batekin

Zein ordutan bazkaltzen duzu?

Astean ordu bietan, jaietan beranduago.

Zein da zure ohiko bazkaria?

Aurretik, entsalada; gero, arraina edo haragia plantxan; eta
postrerako, jogurta.

Arratsaldean meriendatzen al duzu?

Bai, 6etan ogitarteko txiki bat jaten dut.

Eta noiz afaltzen duzu?

9:30etan.

Zer?

Oso gutxi: fruta pixka bat eta infusioa.

Kirolik egiten al duzu, Juliana?

Bai, egunero. Gaueko zortzietan korrika egiten dut eta, astelehenetan,
zazpietan gimnasia egiten dut.

Eta zer edaten duzu?

Ura, kafea eta infusioak.

Alkoholik ez?

Ez, alkoholik ez.

Erretzen al duzu?

Ez, orain ez, baina... lehen asko erretzen nuen.

Beno, hauxe izan da dena. Mila esker zure laguntzagatik.
Zuri, agur!

C ATAZA: KIROLDEGIA

2. BIDEO-PASARTEA
Iraupena: 1’ 34”

Gasteizen, ARIN kiroldegia. Zure gorputza zaintzeko behar dituzun Kkirolak!
Ikastaro bereziak antolatzen ditugu adin eta talde guztientzat.

Gure igeriketa-klaseak oso aproposak dira bizkarreko eta lepoko minak
sendatzeko. Berrogeita hamar metroko igerilekua dugu, eta estilo guztiak praktika
ditzakezu: bularra, crawl, bizkarra eta tximeleta.

Baina zurea musika eta dantza badira, aprobetxatu aerobiceko klase dibertigarriak;
koordinazioa eta indarra landuko dituzu, koreografia modernoak ikasiz.

Makina-gelan, tresna berrienak erabiliz, muskulu guztiak landuko dituzu
muskulazio-klaseen bitartez: sorbalda, besoak, sabela, izterrak...

Ez duzula esfortzu handiak egiteko adinik? Lasai, mantentze-gimnasia ez da gogorra
eta fisikoa hobetu nahi duten aiton-amona guztiek ere egin dezakete. Monitoreak
zuzentzen ditu ariketa guztiak zuk batere arriskurik izan gabe.

Estresatuta bazabiltza, yoga da zuretzako kirol aproposa. Tentsioak arintzen ditu eta
haurdun bazaude ere erraz egin dezakezu.

Ez galdu aukera hau eta etorri ARIN kiroldegira.

Dato kalean gaude, 45. zenbakian

Informazio gehiago 945 456 456 telefonoan izango duzu
ARIN KIROLDEGIA, ZURE KIROLDEGIA!

2. IKASLEEN FITXAK
C ATAZA: KIROLDEGIA

A ikaslearen fitxa

KIROLA EGUNAK ORDUAK ORDUTEGIA | PREZIOA
Astelehen, 10:00-11:00
Aerobica astearte eta Ordu bete egunero | 16:00-17:00 35€
asteazkenetan 20:00-21:00
Egunero
. . . 09:00-09:45
Muskulazioa ast_elehenetlk 45 minutu 18-45-19-30 56 €
ostiralera
B ikaslearen fitxa
KIROLA EGUNAK ORDUAK ORDUTEGIA | PREZIOA
Mantentze- Astearte eta . 8:30-10:00
-gimnasia ostiraletan Ordu eta erdi 15:00-16:30 25¢€
. Astearte eta . 11:00-13:00
Igeriketa ostegunetan Bi ordu 17:00-19:00 48 €

EGILEAK
Proiektuaren arduraduna:

Koordinatzaile didaktikoak:

Partehartzaileak:

Errealizazio didaktikoa:

Juxto Egafia (HABEko Hizkuntzaren Didaktika arduraduna)
Begofia Martinez (HABEko teknikaria)

Sabin Zabala (HABEko teknikaria)

Ainhoa Gaintza (Planiker)

Belen Benitez (Planiker)

Felix Sainz (HABEko teknikaria)

HABE Erakundeak eskerrak ematen dizkio Planiker enpresari materialgintza-
-proiektu honetan parte hartzeagatik.

